
I. Sarrera

Bere jarduketa-programari jarraituz, Nafarroako Comptos Ganberak Funesko Udalaren 2009ko kontu orokorraren fiskalizazioa egin du.

2009ko urtarrilaren 1ean, udalak 2.379 biztanle ditu, eta hauexek ditu zifra adierazgarrienak:

	Entitatea
	Aitorturiko betebeharrak
	Aitorturiko eskubideak
	Langileak 2009-12-31n

	Udala
	4.532.849
	3.151.930
	18


Udalak ez du inongo erakunde autonomorik, eta ez du parte hartzen inongo enpresa publikotan.

Honakoetan hartzen du parte: 

· Azkoiengo Gizarte Zerbitzuen Mankomunitatea.

· Erdialdeko Erriberako Kirol Mankomunitatea.

· Goi Erriberako Hiri Hondakin Solidoen Mankomunitatea.

Funesko Udalari 2009ko ekitaldian aplikatzekoa zaion araubide juridikoa, funtsean, honako hauek osatzen dute:

Orokorra:

Nafarroako toki entitateetan aplikatzekoa dena.

· Nafarroako Toki Administrazioari buruzko 6/1990 Foru Legea.

· Nafarroako Toki Ogasunei buruzko 2/1995 Foru Legea.

· 1998ko irailaren 21eko 270, 271 eta 272 foru dekretuak, zeinak Nafarroako Toki Administraziorako gastu publikoaren aurrekontuari, aurrekontu-egiturari eta kontabilitateari buruzkoak baitira.

· Toki Araubidearen Oinarriak arautzeko 7/1985 Legea.

· Legegintzako 251/1993 Foru Dekretua, Nafarroako Administrazio Publikoen zerbitzuko Langileen Estatutuari buruzkoa.

· Dirulaguntzei buruzko 38/2003 Lege Orokorra.

· Kontratu Publikoei buruzko 6/2006 Foru Legea.

· Lurraldearen Antolamendu eta Hirigintzari buruzko 35/2002 Foru Legea.

Estatuaren Funtserako laguntzetarako aplikatzekoak diren Estatuko arauak:

· 30/2007 Legea, Sektore Publikoaren Kontratuei buruzkoa. 

· Azaroaren 28ko 9/2008 Errege Lege Dekretua, Toki-inbertsioko estatu-funts bat eta ekonomia nahiz enplegua dinamizatzeko estatu-funts berezi bat eratzen dituena. 

· 9/2008 Ebazpena, eskabideen eredu ofiziala eta laguntza izapidetzeko eta justifikatzeko baldintzak onesten dituena. 

Berariazko araubidea:

· Aurrekontu-betetzearen oinarriak. 

· Tributuak arautzen dituzten ordenantzak.

Txostenak sei atal ditu, sarrera hau barne. Bigarren atalean txostenaren helburuak agertzen dira. Hirugarrenean, egindako fiskalizazio-lanaren norainokoa. Laugarrenean, gure iritzia jasotzen dugu Kontu Orokorrari, legezkotasunari eta finantza-egoerari buruz. Bosgarren epigrafean, Funesko Udalaren finantza-egoera nagusiak sartzen dira. Seigarren eta azken atalean, erakundearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta gomendioak biltzen dira, arloz arlo.
Eskerrak eman nahi dizkiegu Funesko Udaleko langileei, beren lankidetzarengatik.

II. Helburua

Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Funesko Udalaren 2009ko ekitaldiko kontu orokorraren erregulartasun-fiskalizazioa egin dugu.
Txostenaren helburua da honako hauei buruzko gure iritzia adieraztea:
a) Funesko Udalaren 2009ko kontu orokorrak fidelki islatzen ote duen alderdirik behinenetan entitatearen ekonomia- eta finantza-egoera, aurrekontuaren likidazioa eta lorturiko emaitzak, eta orokorki onartuak diren kontabilitate-printzipio eta -arauei jarraituz prestatu ote den, eta horiek uniformetasunez aplikatu diren.
b) Entitateak 2009an aurrera eramandako jarduerari aplikatzekoa zaion legeriaren betetze-maila.
c) Entitatearen egoera finantzarioa 2009ko abenduaren 31n.
Txostenak biltzen ditu udalaren antolamendua, barne kontrola eta kudeaketa hobetzeko beharrezkotzat jo ditugun iruzkin eta gomendioak.
III. Norainokoa eta mugak

Comptos Ganberak Funesko Udalaren kontu orokorraren fiskalizazioa egin du.
Hona hemen udalak aurkezturiko finantzen egoera-orri nagusiak:
· Aurrekontuaren betetze-mailari buruzko egoera-orria, ekitaldiko aurrekontu-emaitza eta entitatearen diruzaintza-gerakina.
· Entitatearen egoera-balantzea.
· Oroitidazkia
· Galera eta irabazien kontua.
Udalak Kontabilitate Publikoari buruzko Plan Orokorra ezarrita dauka. 
Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan garatutako sektore publikoaren auditoriari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak bildu dira. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.
Zehazki, aurrekontuen eta finantza egoera-orrien edukia eta koherentzia aztertu dira, bai eta aplikaturiko oinarrizko prozedura administratiboak ere; ebaluatu dira, halaber, antolaketa, kontabilitate eta barne kontroleko alderdi nabarmenenak.
Lanean zehar, antzeman da batzuetan udalarentzako konpromisoak ezartzen direla finkatutako izapideak bete gabe, eta udal organoek konpromiso horiek berresten dituztela haiek gauzatu ondoren. Horrek berarekin dakar une jakin batzuetan sortu ahal izatea aurreikusita ez zeuden eta udalaren organo administratiboek ezagutzen ez dituzten betebeharrak, zeinek jatorria ekitaldian bertan nahiz aurreko ekitaldietan baitute. Logikoa den bezala, jarduketa mota horiek muga bat dira egindako lanerako.

IV. Iritzia

Eginiko lanak duen norainokoa kontuan hartuta, 2009ko ekitaldiari dagokion Funesko Udalaren kontu orokorra aztertu dugu; kontu hori prestatzea eta bere edukia udalaren erantzukizuna dira.

Egindako berrikuspenaren emaitza gisa eta adierazitako muga kontuan izanda, honako iritzia daukagu:

IV.1. Udalaren 2009ko ekitaldiko kontu orokorra.

Gure iritzian, III. epigrafean norainokoa dela-eta islatutako muga alde batera utzita, Funesko Udalaren 2009ko ekitaldiko kontu orokorrak irudi zehatza erakusten du alderdi esanguratsu guztietan; hots, ondareari, gastu eta diru-sarreren aurrekontuaren likidazioari eta 2009ko abenduaren 31ko finantza-egoerari dagokienez, bai eta data horretan amaituriko urteko ekitaldian eginiko eragiketen emaitzei dagokienez ere, betiere jarraikiz aplikatzekoa den informazio finantzario publikoari buruzko lege-esparruari eta, bereziki, bertan jasotako kontabilitateko printzipio eta irizpideei.

IV.2. Legezkotasuna

Udalak eta alkateak udal kudeaketaren arlo batzuetan –bereziki langileen kontratazioan eta "Bodega Romana" industrialdearen izapidetzean eta kudeaketan– egin dituzten jarduketak ez datoz bat arau indardunekin, eta udaleko barne kontroleko organoek legezkontrakotasuneko eragozpen-ohar eta ohartarazpen ugari egitea eragin dute. Horretatik guztitik hainbat eratako erantzukizunak erator daitezke.

IV. 3. Egoera ekonomiko finantzarioa 2009-12-31n.

Hasierako aurrekontua 4,82 milioi eurokoa da gastuei dagokienez, eta 4,9 milioi eurokoa diru-sarrerei dagokienez. 151.333 euroko aldaketak egin dira, eta, horrenbestez, behin betiko aurrekontuek 4,97 eta 5,05 milioi euro egiten dute, hurrenez hurren.

Diru-sarreren zenbateko handiago hori aurreko ekitaldiko gerakin negatiboa konpentsatzeko jasotzen da aurrekontuetan.

Aitortutako betebeharren zenbatekoa 4,5 milioi eurokoa da, eta aitortutako eskubideena, berriz, 3,9 milioi eurokoa. Gastuen exekuzioaren gradua ehuneko 91koa izan da, eta diru-sarrerena, ehuneko 78koa. 

Aurrekontu-emaitza doitua negatiboa da, -432.873 eurokoa, hain zuzen ere.

Diruzaintzako guztizko gerakina 150.241 eurokoa da, baina xedapen libreko gerakina negatiboa da, -319.065 eurokoa, hain zuzen ere.

Aurrezki garbia negatiboa da, -109.302 eurokoa, eta zorpetze maila, berriz, % 5,94koa da; horrenbestez, zorpetzearen muga, % 1,79koa, gainditzen du.

2009ko abenduaren 31n, zorra 1.195.218 eurokoa zen.

Zenbateko horiek aztertuta, ondorioztatzen da Funesko Udalak epe ertaineko bideragarritasun plan bat egin beharra daukala, ziurtatuko duena diru-sarrera arruntak nahikoa izan daitezela funtzionamendu gastuen eta finantza-zamaren batura finantzatzeko, hartara udalaren finantza-oreka berrezartzeko aukera emanez.

V. Finantzen egoera-orriak
V.1. Aurrekontuaren betetze-egoera, 2009ko ekitaldikoa.

Gastuak, kapitulu ekonomikoaren arabera
	Kontzeptua
	Hasierako aurreikuspena
	Aldaketak
	Behin betiko aurreikuspena
	Aitorturiko betebeharrak
	Ordaindua
	Ordaintzeko dagoena
	Betetzea (%)
	Aitorturiko guzt. gain. (%)

	Langile-gastuak
	803.401
	7.000
	810.401
	790.244
	775.386
	14.858
	97,51
	17,43

	Ondasun arruntak eta zerbitzuak erostea
	1.610.960
	97.857
	1.708.817
	1.664.811
	1.590.364
	74.447
	97,42
	36,73

	Finantza-gastuak
	72.437
	0
	72.437
	50.932
	46.310
	4.622
	70,31
	1,12

	Transferentzia arruntak
	142.688
	1.750
	144.438
	130.038
	114.438
	15.600
	90,03
	2,87

	Inbertsio errealak
	2.085.134
	44.726
	2.129.860
	1.791.331
	1.065.842
	725.489
	84,11
	39,52

	Pasibo finantzarioak
	105.494
	0
	105.494
	105.494
	105.494
	0
	100,00
	2,33

	Gastuak, guztira
	4.820.114
	151.333
	4.971.447
	4.532.849
	3.697.834
	835.015
	91,18
	100,00


Diru-sarrerak, kapitulu ekonomikoen arabera
	Kontzeptua
	Hasierako aurreikuspena
	Alda-
ketak
	Behin betiko aurreikuspena
	Aitortutako eskubideak
	Kobratutakoa
	Kobratzeko dagoena
	Betetzea (%)
	Aitorturiko guzt. gain. (%)

	Zuzeneko zergak
	450.623,00
	0,00
	450.623,00
	461.880,80
	393.093,22
	68.787,58
	102,50
	11,69

	Zeharkako zergak
	180.000,00
	0,00
	180.000,00
	44.012,09
	42.132,04
	1.880,05
	24,45
	1,11

	Tasak eta bestelako diru-sarrerak
	679.105,00
	74.010,24
	753.115,24
	697.204,84
	657.701,87
	39.502,97
	92,58
	17,64

	Transferentzia arruntak
	904.892,00
	0,00
	904.892,00
	915.653,39
	915.653,39
	0,00
	101,19
	23,17

	Ondare bidezko diru-sarrerak 
	520.501,75
	0,00
	520.501,75
	513.465,04
	359.748,83
	153.716,21
	98,65
	12,99

	Inbertsio errealen besterentzea
	414.800,00
	0,00
	414.800,00
	394.575,68
	192.829,40
	201.746,28
	95,12
	9,98

	Kapital-transferentziak
	994.322,87
	0,00
	994.322,87
	925.138,00
	757.420,22
	167.717,78
	93,04
	23,41

	Aktibo finantzarioak
	0,00
	77.322,82
	77.322,82
	0,00
	0,00
	0,00
	0,00
	0,00

	Pasibo finantzarioak
	758.334,60
	0,00
	758.334,60
	0,00
	0,00
	0,00
	0,00
	0,00

	Diru-sarrerak, guztira
	4.902.579,00
	151.333
	5.053.912,00
	3.951.930,00
	3.318.579
	633.351,00
	78,20
	100,00


V.2. 2009ko ekitaldiko aurrekontu-emaitza

	Kontzeptua
	2009
	
	2008

	+ Aitorturiko eskubide garbiak
	3.951.929,84
	
	3.801.879,12

	- Aitorturiko betebehar garbiak
	4.532.849,42
	
	3.576.008,42

	= Aurrekontu-emaitza
	-580.919,58
	
	225.870,70

	DOITZEAK
	
	
	

	- Finantzaketaren desbideratze positiboak
	1.095,66
	
	98.630,33

	+ Finantzaketaren desbideratze negatiboa
	149.142,32
	
	0,00

	+ Diruzaintzako gerakinarekin finantzaturiko gastuak 
	0,00
	
	4.421,41

	Merkataritzako eragiketen emaitza
	0,00
	
	0,00

	= Aurrekontu-emaitza doitua
	-432.872,92
	
	131.661,78


V.3. Diruzaintzako gerakina

	Kontzeptua
	2009
	2008

	(+) Kobratzeko dauden eskubideak
	1.299.576,92
	1.128.151,56

	(+) Diru-sarreren aurrekontua: aurtengo ekitaldia
	632.843,22
	398.238,16

	(+) Diru-sarreren aurrekontua: Itxitako ekitaldiak
	173.633,60
	148.615,51

	(+) Kobratzeko dauden itzulketak
	0,00
	0,00

	(+) Aplikatzeko dauden diru-sarrerak
	8.888,47
	0,00

	(-) Aurrekontuz kanpoko diru-sarrerak
	501.988,57
	581.297,89

	(-) Diru-bilketa zaileko eskubideak
	97.391,16
	73.288,67

	(-) Ordaintzeko dauden betebeharrak
	1.377.821,81
	952.382,99

	(+) Gastuen aurrekontua: Aurtengo ekitaldia
	835.015,08
	313.167,96

	(+) Gastuen aurrekontua: Itxitako ekitaldiak
	23.977,44
	21.274,55

	(-) Ordaintzeke dauden diru-sarreren itzulketak
	596,95
	929,65

	(+) Aplikatzeko dauden gastuak
	2.488,93
	0,00

	(+) Aurrekontuz kanpoko gastuak
	520.721,27
	617.010,83

	(+) Diruzaintzako funts likidoak
	211.017,04
	545.812,94

	(+) Finantziazio-desbideratze metatu negatiboak
	114.859,95
	0,00

	= Diruzaintzako gerakina, guztira
	150.240,94
	648.292,84

	Diruzaintza-gerakina, finantzaketa atxikia duten gastuak direla-eta
	29.236,36
	98.809,22

	Diruzaintza-gerakina, baliabide atxikiak direla-eta
	440.069,55
	631.949,19

	Gastu orokorretarako diruzaintza-gerakina
	-319.064,97
	-82.465,57


V.4. Egoera-balantzea 

Aktiboa
	Deskribapena
	2009
	
	2008

	IBILGETUA
	35.046.817,35
	
	31.105.742,26

	   Ibilgetu materiala
	24.030.033,43
	
	23.377.988,77

	   Ibilgetu ez-materiala
	53.473,41
	
	53.473,41

	   Erabilera orokorrerako azpiegiturak eta ondasunak
	9.675.910,97
	
	6.460.934,01

	   Herri-ondasunak
	1.287.399,54
	
	1.213.346,07

	ZIRKULATZAILEA
	1.531.270,20
	
	1.682.168,82

	   Zordunak
	1.317.764,23
	
	1.136.355,88

	   Finantza-kontuak
	213.505,97
	
	545.812,94

	AKTIBOA, GUZTIRA
	36.578.087,55
	
	32.787.911,08


Pasiboa
	Deskribapena
	2009
	
	2008

	FUNTS BEREKIAK
	33.984.867,59
	
	30.527.579,14

	   Ondarea eta erreserbak
	32.808.745,80
	
	29.944.021,79

	   Ekitaldiko emaitza ekonomikoa (etekina)
	497.236,45
	
	320.106,39

	   Kapital-dirulaguntzak
	678.885,34
	
	263.450,96

	EPE LUZEKO HARTZEKODUNAK
	1.195.218,91
	
	1.301.010,63

	   Jasotako prestamenak, maileguak, fidantzak eta gordailuak
	1.195.218,91
	
	1.301.010,63

	EPE LABURREKO HARTZEKODUNAK
	1.398.001,06
	
	959.321,32

	   Itxitako aurrekontuetako hartzekodunak eta aurrekontuz kanpokoak
	1.389.112,59
	
	959.321,32

	   Aplikatzeko dauden kontusailak eta aldizkatzearen ondoriozko doitzeak
	8.888,47
	
	0,00

	PASIBOA, GUZTIRA
	36.578.087,56
	
	32.787.911,09


VI. Iruzkinak, ondorioak eta gomendioak
VI.1. Orokorrak

Aurrekontuak, hasiera batez, 2009ko apirilaren 29an onetsi ziren. Behin betiko onespena, berriz, 2009ko ekainaren 25ean eman zitzaien. Kontu-hartzailetzaren txostenean adierazten da ezen EIOZari buruzko diru-sarreren kontusaila gainetik baloratuta egon daitekeela (ikus VI.7 epigrafea).

Kontuak 2010eko irailaren 30eko osoko bilkuran onetsi ziren.

Udalaren jarduketa, kasu askotan, ez zaio esparru juridiko indardunari egokitu, eta horrek berarekin ekarri du barne kontroleko organoek legezkontrakotasuneko eragozpen-ohar eta ohartarazpen ugari egitea. 

Honakoa gomendatzen dugu:

· Kontuak eta aurrekontuak onesteari buruz arau indardunetan ezarritako epeak betetzea.

· Udal funtzionamendua esparru juridiko indardunari egokitzea.

VI.2. Langile-gastuak

Kapitulu honen exekuzioak honako datuak erakusten ditu:

	
	Betebeharrak

2008
	Hasierako

aurrekontua
	Aurrekontu

bateratua
	Betebeharrak

2009
	Aldaketa, ehunekotan

09/08

	Hautetsien ordainsariak
	48.860
	51.000
	51.000
	48.230
	-1,29

	Funtzionarioak
	269.004
	274.496
	274.496
	265.264
	-1,39

	Aldi baterako lan-kontratudunak
	185.198
	225.205
	232.205
	221.526
	19,62

	Kuota sozialak
	279.771
	248.700
	248.700
	254.331
	-9,09

	Gastu sozialak
	1.297
	4.000
	4.000
	893
	-31,10

	Guztira
	784.130
	803.401
	810.401
	790.244
	0,78


Langile-gastuek % 0,78 egin dute gora aurreko ekitaldiarekin alderatuta.

Lan kontratupeko langileen gastuaren igoera nagusiki gertatu da enplegu sozial babestuko langileak, oinarrizko gizarte zerbitzuaren mankomunitateak kontratatuak izan zirenak, 2009an udalak kontratatu zituelako. 

Kontabilizatutako gastuek erakusten dituzte udalean 2009an lan egin duten pertsonei ordaindu zaizkien lansariak.

Ondoren, langileen kudeaketari buruzko alderdi batzuk iruzkinduko ditugu, guretzat esanguratsuak baitira.

Plantilla organikoa udalaren 2009ko apirilaren 29ko osoko bilkuran onetsi zen. Jendaurreko epean alegaziorik aurkeztu ez zenez, behin betiko onespena eman zitzaion eta 2009ko abuztuaren 17ko Nafarroako Aldizkari Ofizialean argitaratu zen.

Plantillak honako egitura dauka:

· 9 funtzionario (horietako bat  borondatezko eszedentzian)

· Lan araubideko behin behineko langileak: 

· Udal brigadako 6 peoi, urte osorako.

· Kaleak garbitzeko 2 peoi, urtean sei hilabeterako.

· Lanpostu hutsak (enplegu eskaintza)

· Zerbitzu anitzetako E mailako langile bat

· Kulturako etxezain lanpostu bat, 9 hilabeterako

· Ikastetxe publikoko etxezain lanpostu bat, 10 hilabeterako

· Ikastetxe publikoko garbiketako langileen 2 lanpostu, 10 hilabetetarako

· Jai egunetako garbiketarako eta beste lan batzuetarako 5 lanpostu, hilabeterako.

· Udalaren eraikinak garbitzeko 2 lanpostu, urte osorako.

· Igerilekuetako mantentze lanetarako lanpostu bat, 3 hilabeterako

Plantilla eta langileen arloa aztertu ondoren, honako ondorio hauek atera ditugu: 

- "Lan araubideko behin-behineko langileak" deitutakoak, egiazki, aldi baterako kontratupeko langileak dira. Udal brigadako peoiak urtean zehar 6 izaten dira, batez beste, eta kaleetako peoi garbiltzaileak enplegu sozial babestuaren menpeko langileak dira. 

- Lanpostu hutsen atalean ageri direnak aldi baterako kontratazioen bitartez betetzen dira. 

- Plantilla organiko hau ez da zuzena, zeren eta ez baitzaie egokitzen arau indardunetan ezarritako baldintzei. Izan ere, egiazki, lanpostuen zerrenda bat da.

- Plantilla aldatu zen 2010eko irailean osoko bilkurak urte horretako plantilla onetsi zuenean. Hartan, funtzionarioen lanpostuak soilik jasotzen dira, eta ez hutsik daudenak. Idazkariak ohartarazi zuen plantillak bete beharreko baldintzei buruz eta kontratazioak egiteko moduari buruz, eta adierazi zuen plantillek lanpostuen ezaugarriak jasoko dituztela; langileen hautapena eta gaikuntza egokituko zaizkie plantillan ezarritakoei. Plantillan, izan ere, betetako lanpostuak nahiz ekitaldian zehar kasuko enplegu eskaintza publikoa eginez bete nahi direnak jaso beharko dira.

2009an zehar, lan kontratupeko 17 pertsona izan ziren. Horietatik, 14 aurreko urteetatik heldu ziren eta fiskalizazio-lana egiteko unean oraindik ere kontratatuta zeuden.

Obra- nahiz zerbitzu-kontratuetatik, honakoak dira antzinatasun handiena dutenak eta berritzen ez direnak:

1. 2005eko ekainetik lanaldi partzialeko kontratua duten bi pertsona ari dira lanean. Jardunean jarraitzen dute hasierako kontratuarekin, nahiz eta kontratu hori obra nahiz zerbitzu jakin baterakoa zen. Ez zen inolako hautapen prozedurarik erabili, eta udaleko idazkariaren kasuko txostena ageri da, jokabide hori legez kontrakoa dela ohartarazteko.

2. 2001eko urritik kontratatuta dagoen langile batek, zeinak "produkzio arrazoiengatiko aldi baterako kontratu bat" baitu, jardunean jarraitzen du. Egin zaion azken kontratua 2002koa da, "obra edo zerbitzu jakin baterako". Ez da inolako hautapen prozedurarik erabili, eta udaleko idazkariaren kasuko ohartarazpen-txostena ageri da, egoera hori legez kontrakoa izateari buruzkoa. 

3. 1997tik pertsona bat dago kontratatuta, eta haren azken kontratua 2003koa da. 1997tik 2000ra zenbait kontratu izan zituen, eta hiru hilabetez baizik ez zen kontratatu gabe egon. 2000tik aurrera, etenik gabe egon da kontrataturik. Idazkariaren ohartarazpen-txostena ageri da, egoera hori legez kontrakoa izateari buruzkoa. 

4. Beste pertsona bat badago, zeinari 1996an egin baitzitzaion lehenengo kontratua (2003ra arte hiru kontratu dauzka guztira, eta soilik 3 hilabetez egon da kontratatu gabe). 2003tik etenik gabe egon da kontrataturik gaur arte, eta azken kontratua 2004an egin zitzaion, oraingoan ere obra edo zerbitzu jakin baterako. Idazkariaren txostena ageri da, egoeraren legezkontrakotasunari buruz ohartarazten duena. 

Bestalde, beste pertsona batzuk badaude udalean 1996tik –antzinatasun handiena duena– eta geroagotik ere lanean aritu direnak, aldizka berritzen joaten diren kontratu batzuen bitartez.

1. Ikastetxe publikoan bi langile badaude, 2004tik aldi baterako kontratuekin lanean jardun dutenak. 

2. 2001etik kultur etxeko etxezaintzaz eta garbiketaz arduratzen den pertsonari aldi baterako kontratuak egin zaizkio.

3. Obretarako brigadako hiru peoi 1996tik eta 1997tik egon dira kontratatuta, 2004ra eta 2005era arte, kontratu desberdinekin. Une horretatik aurrera, berriz, kontratu bera izan dute 2009ra arte. Urte horretan, izan ere, horietatik bik erretiro partziala hartu zuten eta lanaldi partzialeko kontratua sinatu zuten. Langile horiek utzitako hutsa erreleboko lanaldi partzialeko beste bi kontraturekin bete zen. Horietako bat 2012ra artekoa da eta bestea, berriz, 2013ra artekoa. Hirugarrenak 2005eko kontratuarekin 2010eko otsailean jubilatu den arte jarraitu du.

4. 2003ko lehenengo kontratutik hona zenbait lan egin dituen peoi bat. Gaur arte hamar kontratu izan ditu guztira.

Egiaztatu dugu kontratuetako lansarien klausula ia guztietan aipatzen dela lansariak "akordioaren araberakoak" izanen direla, eta ez dagoela inongo agiririk "akordio" horri eusten dionik, nahiz eta lansariak, oro har, lanbide-kategoriarekin bat etorri.

Azken batez, eta langileen atal honen laburpen gisa, honakoa aipa dezakegu:

1. Udalak 2009rako onetsitako plantilla organikoa ez zaio egokitzen arau indardunetan ezarritakoari. Egiazki, lanpostuen zerrenda bat baizik ez da.

2. 2009an zehar, udalak aldi baterako kontratatutako 17 pertsona eduki ditu. Askotan, kontratatutako prestazioarekin bat ez datozen kontratu-figurak erabili dira, zeren eta udalaren jarduketa arrunt eta iraunkorretan aritzen baitira. Kontratu-figura horietan nabarmen gainditzen dira lege indardunetan aurreikusitako gehieneko iraupenak.

3. Udalak langileak kontratatzen ditu lege indardunetan ezarritako hautapen-prozedurak jarraitu gabe. Hau da, ez du lehiaketa publikorik egiten eta ez du erabiltzen merezimendu- eta gaitasun-printzipioetan oinarritutako probarik.

4. Funesko Udalak langileen arloan egin duen kudeaketa dela eta, udal idazkariak legez kontrakotasunari buruzko ohartarazpen franko egin izan ditu, baina alkateak ez ditu aintzat hartu. Antolamendu juridiko indardunari erreparatuta, litekeena da alkateak erantzukizunak edukitzearen aztarnak egotea. 

Gure lanaren ondorioz, honakoa gomendatzen dugu:

· Langileen arloko arau indardunak betetzea, plantilla egitearekin, lanpostu hutsak betetzearekin eta langileak kontratatzearekin lotutako alderdiei dagokienez, eta lehia askearen, merezimendu eta gaitasunaren printzipioak betetzea.

VI.3. Ondasun eta zerbitzuen erosketa

Kapitulu honen exekuzioak honako datuak erakusten ditu:

	Kontzeptua
	2008ko betebeharrak
	Hasierako aurrekontua
	Aurrekontu bateratua
	2009ko betebeharrak
	Aldearen %, 09/08

	Errentamendua
	0
	10.000
	10.000
	0
	-

	Konponketak, mantentzea eta kontserbatzea
	228.404
	231.000
	250.125
	240.810
	5,43

	Mat. Hornidurak eta beste
	1.293.869
	1.366.460
	1.445.191
	1.421.292
	9,85

	Zerbitzuarengatiko kalte-ordainak
	4.523
	3.500
	3.500
	2.709
	-40,12

	Guztira
	1.526.796
	1.610.960
	1.708.817
	1.664.811
	9,04


1,6 milioiko exekuzioarekin, ondasun arruntak erosteko eta zerbitzuetako gastuek % 9 egin dute gora aurreko urtearen aldean, batez ere "horniduren" kontzeptuak izan duen igoerarengatik.

Egindako azterketatik ondorioztatzen da ezen, orokorrean, gastuak justifikatuta daudela eta zuzen kontabilizatu direla. Hala eta guztiz ere, hobetzeko modukoak diren honako alderdiak antzeman ditugu:

· Batzuetan gastua egiten da kontu-hartzailetzari horren berri eman gabe, eta eskuragarri dauden kredituak gainditzen dira. Kontu-hartzailetzak aurkeztutako eragozpen-oharrak gero Osoko Bilkurak ez ditu aintzat hartzen.

· Kultur jardueretan, gastuak diru-sarrerekin konpentsatzen dira, eta likidazioak atzerapenez aurkezten dira, gastuak egin diren datari erreparatuta.

· Udal arkitektoarekin ez dago kontratu indardunik. 1988tik jarduten du udalarekin hartu-emanean, eta hirigintzaren arloko aholkularitzaz gainera, bestelako lan batzuk ere egiten ditu. 

Horregatik, honakoak gomendatzen ditugu:

· Kreditu nahikoa baden egiaztatzea gastuak egin aurretik.

· Gastuak egiteko ezarritako prozedurak jarraitzea.

· Gastuak ez konpentsatzea diru-sarrerekin.

· Udal arkitektoarekin kontratu bat egitea.

VI.4. Finantza-gastuak eta finantza-pasiboen amortizazioa.

Funesko Udalak honako maileguak dauzka 2009-12-31n:

	
	Gastuak, 2009

	
	Interesak
	Amortizazioa
	2009-12-31ko saldoa
	Kitatzearen data

	Inbertsioetarako mailegua, 2008
	21.403
	0
	400.000
	2018

	Riegos de Navarra
	1.041
	3.335
	38.300
	2019

	Mailegua (448044). Lursaila estaltzea.
	8.113
	24.891
	323.587
	2022

	Banaketa-kontua
	3.509
	-
	-
	

	Inbertsioetarako mailegua, 2005 
	12.901
	18.006
	288.092
	2025

	Kultur etxerako mailegua
	51
	30.214
	-
	2009

	Inbertsioetarako mailegua, 2003
	3.914
	29.048
	145.239
	2014

	Guztira
	50.932
	105.494
	1.195.218
	


Interesen eta amortizazioaren zenbatekoak aurrekontu-likidazioan kontabilizatutakoak dira.

VI.5. Transferentziak

130.038 euroko exekuzioarekin, kontusail garrantzitsuenak oinarrizko gizarte zerbitzuen kuotari dagozkio, 53.824 euro –zerbitzu horiek modu mankomunatuan ematen dira– eta musika eskolaren ekarpenari, 28.000 euro. Bi kontusailek transferentzien % 63 egiten dute.

VI.6. Inbertsioak

Kapitulu honen exekuzioak honako datuak erakusten ditu:

	
	2008ko betebeharrak
	Hasierako aurrekontua
	Aurrekontu bateratua
	2009ko betebeharrak
	Aldearen %, 09/08

	Lurrak eta ondare-ondasunak
	174.395
	982.800
	982.800
	723.743
	315

	Azpiegiturak. Erabilera publikoko xedea duten ondasunak
	582.602
	931.834
	959.890
	879.266
	51

	Eraikinak eta bestelako eraikuntzak
	99.168
	93.918
	89.530
	94.279
	-5

	Makineria eta tresnak
	7.245
	0
	0
	0
	-

	Altzariak, bulegoko ekipamendua
	1.951
	2.000
	2.000
	1.942
	-

	Prozesu informatikoetarako ekipoak
	0
	5.000
	5.000
	3.774
	-

	Ondare historikoa Artea eta Kultura
	1.625
	15.000
	15.000
	14.274
	778

	Bestelako ibilgetu materiala
	2.436
	4.582
	0
	0
	-

	Lurrak eta ondasun naturalak
	3.812
	0
	0
	0
	-

	Lurrak eta herri-ondasunak
	29.360
	50.000
	75.640
	74.053
	152

	Guztira 
	902.594
	2.085.134
	2.129.860
	1.791.331
	98


2009an exekutatutako kontusail garrantzitsuenak honakoei dagozkie: 

Ikastetxe publikoko kiroldegia, 285.427 

Udal igerilekuen birmoldatzea, 207.605

NA 6630-eko bidegurutzea birmoldatzea, 207.623 

Bodega Romana industrialdea urbanizatzea, 630.931

                             Guztira, 1.331.586

Inbertsioen kapituluaren exekuzioaren % 74 egiten dute.

Lau obra horiek eta igerilekuaren birmoldatze-lanei amaiera ematen dien igerilekuak erreformatzeko inbertsioa analizatu ditugu –azken horrek 53.376 euroko exekuzioa dauka–, bai eta "Kalte-ordainak mahastien loteengatik " izenekoa ere –45.000 euroko exekuzioa dauka–.

Egindako azterlanetik ateratzen da: 

VI.6.1) Ikastetxe publikoko kiroldegia

Obra hori Nafarroako Gobernuak finantzatu du –240.000 euro–, eta bi fasetan egin da.

2009an, bigarren fasea exekutatu da: zolatzeak, aldagelak eta barneko birmoldatzea. Adjudikazioa 270.280 eurokoa izan zen, eta Europako erkidegoan publizitaterik egin gabeko prozedura negoziatuaren bitartez egin zen, ekainaren 12an. 

Honako hau da obra horri buruzko laburpena:

	
	Zenbatekoa

	Lizitazioaren zenbatekoa
	284.808

	Esleipenaren zenbatekoa
	270.280

	Merkatzea, %
	% 5,1

	Likidazioaren zenbatekoa
	271.970

	Desbideraketaren %
	0,62

	Obra jasotzea
	2009-11-03


Nafarroako Gobernuaren diru-laguntzaren erdia 2010ean eta 2011n kobratu da.

Espediente hau, oro har, zuzen izapidetu da.

VI.6.2) Udal igerilekuen birmoldatzea

Obra hori toki inbertsioko funtsaren kargura finantzatzen da guztiz (E Plana).

Obra presako izapidetzeaz eta prozedura negoziatuaren bidez adjudikatu zen. Hiru eskaintza eskatu ziren, eta horietatik bi baztertu ziren, eskaintzak lizitazioaren oinarrizko prezioa gainditzeagatik.

Honako hau da obraren laburpena:

	
	Zenbatekoa

	Lizitazioaren zenbatekoa
	207.721

	Adjudikazioaren zenbatekoa
	207.624

	Merkatzea, %
	-

	Likidazioaren zenbatekoa
	207.605

	Desbideraketaren %
	-

	Obra jasotzea
	2009/06/12


Espediente hau, oro har, zuzen izapidetu da.

V.1.6.3) Igerilekuak berritzeko inbertsioa

Udal arkitektoaren txostenaren arabera, obra hori, 53.376 eurokoa dena, aurrekoan ziurtatu gabeko lanei dagokie.

Kontu-hartzailetzak bere eragozpen-oharrean dioen bezala, zenbatekoari erreparatuta, 53.376 euro, kontratazioari buruzko arauetan ezarritako prozedurari jarraitu behar zitzaion.

VI.6.4) NA 6630 errepidearen bidegurutzea birmoldatzea

Obra hori toki inbertsioko funtsaren kargura finantzatzen da guztiz (E Plana).

Igerilekuko obra bezala –hura ere E Planaren barruan–, presaz izapidetu zen, publizitaterik gabeko prozedura negoziatuaren bitartez. 

Hiru eskaintza eskatu ziren. Horietako bat baztertu egin zen, eskaintza lizitazio prezioa baino handiagoa baitzen. Puntuazio onena lortu zuen eskaintzari adjudikatu zitzaizkion lanak.

Honako hau da obraren laburpena:

	
	Zenbatekoa

	Lizitazioaren zenbatekoa
	207.912

	Adjudikazioaren zenbatekoa
	207.661

	merkatze %
	0,12%

	Likidazioaren zenbatekoa
	207.622

	Desbideraketaren %
	-

	Obra jasotzea
	2009/12/21


Espediente hau, oro har, zuzen izapidetu da.

VI.6.5) Bodega Romana industrialdea

Industrialde hori jarduketa konplexua da, gorabehera ugari izandakoa. 2004an hasi zen, eta haren historia honela laburbil daiteke:

2004an, 300.000 metro koadroko industrialde bat egitea planteatu zen. Hurrengo urtean, 575.000 metro koadro arte zabaldu zen. Industrialdea mahastiak zituzten herri-lurretako lurzati batzuetan proiektatu zen. Lurzati horiek 1988an adjudikatu ziren, 27 urterako. 

Honakoak dira une honetan kalkulatzen diren kostuak: 

Arau subsidiarioen aldaketa, 23.200

Urbanizazio proiektua, 168.200

Obrak, 5.454.350

Guztira, 5.645.750

2005ean, legezkontrakotasuneko ohartarazpena gorabehera, aho batez erabaki zen industrialdea eraiki behar zeneko herri-lurretako lurzatiak hiru enpresa interesduni saltzea. 

Hirigintza-aldaketak onetsi ondoren, erabaki zen jarduketa birzatitze boluntarioaren bitartez eginen zela; eta, beraz, birzatitzerako batzarraren bitartez. Batzar horretan, alkateak jarduten du udalaren ordezkari gisa.

2006an, peritu-balorazioaren ondoren, herrilurretako lurzati batzuen adjudikazio-hartzaileei 412.621 euroko kalte-ordainak ordaindu zitzaizkien, herrilur horietan industrialdea eginen zelako. Halere, aitortzen zen prezioa lurren balorazioa egin aurretik hitzartu zela. Alkateak ahoz adierazi digu hitzartutako prezioa balorazioaren emaitza baino txikiagoa zela.

2006an, lehenengo fakturak ordaindu ziren, lurren mugimenduari zegozkionak, Osoko Bilkurak kontu-hartzailetzaren eragozpen-oharra aintzat ez hartu ondoren. Eragozpen-ohar horren oinarriak dira lizentziarik ez egotea, hirigintza-tresnak onetsi gabe egotea eta adjudikazio-prozedurarik ez egotea.

2007ko urtarrilean, birzatitze proiektua hasiera batez onetsi zen.

2007ko uztailean, erosleek uko egiten diote herrilurren lurzatiak (arestian adierazitakoak) erosteari, eta besterengarritasunari buruzko adierazpena eta balorazio teknikoa egin ondoren, lurzatiak berriz ere saldu ziren.

2007ko urrian, obretarako lizentzia eman zitzaion, alkatetzaren ebazpen baten bidez, industrialdean ezarri behar zen enpresa bati, nahiz eta barne kontroleko organoek hori legez kontrakoa zela ohartarazi.

2007ko abenduan, aurreko enpresari jarduera-lizentzia ukatu zitzaion, Landa Garapeneko eta Ingurumeneko Departamentuaren irizpide lotesleei jarraituz.

Nafarroako Gobernuak bi idazki igorri zituen 2008ko otsailean, eta haien bidez adierazi zuen obrak jada hasirik zeudela eta udalak zehapen espedientea ireki eta haiek gerarazi behar zituela.

Urte hartan, beste hiru lurzati saldu ziren, nahiz eta horietako bi, azkenean, ez ziren gauzatu.

2008ko urrian, udal arkitektoak txosten bat egin zuen, eta hartan adierazi zuen, besteak beste, honakoei konponbidea eman behar zitzaiela: 

· Sarbideak, biribilgune bat eginez.

· Hondakin-uren araztegiaren (EDAR) izapideak egitea.

· Konfederazio hidrografikoari urak erabiltzeko emakida administratiboa egitea.

Udal arkitektoa, aldi berean, industrialdearen urbanizazio-proiektuaren egileetako bat da. Hori, gure iritziz, bateraezintasun arrazoi bat da.

2008ko azaroan, alkatetzaren ebazpen baten bitartez, urbanizatzeko proiektuari hasierako onespena eman zitzaion. Proiektu horri 2009ko iraileko alkatetzaren ebazpen baten bitartez eman zitzaion behin betiko onespena. Proiektu horrek, zeinean ez baitira sartzen ez sarbideko biribilguneko obrak, ez hondakin uren araztegia egiteko obrak, guztira 10 milioi euro egiten du, BEZa barne.

2008ko azaroan, obretarako lizentzia eman zitzaion industrialdean ezarri nahi zen beste enpresa bati, idazkariak aurkako txostena emana zuen arren.

Ez birzatitze-proiektuak, ez urbanizazio proiektuak, ez dituzte biltzen egin beharreko gastuen artean herrilurretako lurzatien jabe edo errentarientzako kalte-ordainetarako behar diren gastuak, ez eta hondakin uren araztegia edo sarrerako biribilgunea ere. 2011n, Birzatitze Batzarrak  biribilgunea egiteari ekin dio. 2011ko martxoaren 31n, udalak, gehiengo soilez, 95.000 euroko aurrekontu-aldaketa bat onetsi zuen. Aldaketa hori beharrezkoa zen, "Bodega Romana industrialdea, legar-hobirako eta herrilurren lurzatietarako sarbidea" izeneko biribilgunearen obrako kostuaren % 20 ordaintzeko.

Industrialdeko proiektuaren eta urbanizazio lanen adjudikazioa eta exekuzioa ez da udalaren eskumena, baizik eta Birzatitze Batzarrarena.

2009ko aurrekontuan kontabilizatutako gastua Lurzatitze Batzarraren fakturei dagokie.

Ondoko taulan ikus daiteke industrialdeko zein lurzati saldu diren: 

	Lurzatia
	Data
	Hedadura
	Industrialdeko zametan duen parte-hartzea
	Salmenta-prezioa
	Eroslea
	Oharrak.

	1.1
	2007/09/11
	41.520
	% 9,96
	1,53
	Cosami
	Gero, bi lagapen egin ziren

	1.2
	2007/09/11
	51.600
	% 12,38
	1,53
	Manero
	Fabrika eraiki da

	2.1
	2007/09/11
	141.387
	% 33,69
	1,43
	Virto
	Fabrika eraiki da

	3.1.B
	2008/03/27
	59.814
	% 11,45
	4
	Dica
	

	4.1
	2008/08/07
	66.881
	% 15,68
	3,31
	Polimérica
	Uko egitea

	
	2010/09/30
	
	
	2,50
	Interal
	Poliméricak uko egitearen ondorioz

	5.1.1
	2008/09/25
	1.430
	% 0,82
	4
	D. Marqués
	Uko egitea

	Aprobetxamendua duten beste batzuk
	
	27.975
	% 16,02
	
	
	

	Aprobetxamendurik ez duten beste batzuk
	
	228.904
	% 0
	
	
	

	Guztira
	
	619.511
	% 100
	
	
	


Horrenbestez, udalak aprobetxamenduaren % 16,84 dauka saltzeko.

Jarduketa horiek guztiak laburbiltzeko, honakoa ondoriozta dezakegu:

- Prozesu konplexua da, non udal zerbitzuek ez duten aurretiazko informazio zehatzik izan erabakiak hartzeko, eta erabaki horietako batzuk lege indardunaren aurka hartu dira, nahiz eta udal zerbitzuek horri buruzko ohartarazpenak egin dituzten. Horrek nolabaiteko erantzukizunak ekar ditzake. 

- Gaur arte ez da urbanizazio proiektuaren behin betiko likidaziorik egin. Proiektuak ez ditu biltzen udalak herrilurren lurzatietako adjudikazio-hartzaileei ordaindutako kalte-ordainak.

- Industrialdeko lurzatien salmentak prezio desberdinekin egin dira, aurreko taulatik ondoriozta daitekeen bezala.

Hori guztia dela eta, hona gure gomendioak:

· Horrelako hirigintza-jardueren izapidetzea arau indardunei egokitzea, horretarako aurreikusi diren prozedurak, epeak eta faseak errespetatuz.

· Aukera gisa aintzat hartzea urbanizazio-proiektuko gastuen artean sar daitezela kalte-ordainetatik heldu direnak.

VI.6.6 Mahastiengatiko kalte-ordainak

Kontzeptu horrengatiko gastua Bodega Romana industrialdearekin lotuta dago.

2007ko abenduan, eskabide bat jaso zen, non aipatzen baita udalak 13 lurzatiren (mahastiak) ustiaketa deuseztatzeko daukan interesa dela eta, 116.000 euroko kalte-ordaina eskatzen duela. Adjudikazio-hartzaile horrek, 13 lurzati horiez gainera, beste 16 jasota zituen. Haiengatik aurreko epigrafean adierazi dugun 412.621 euroko kalte-ordaina jaso zuen.

2008ko martxoan, kontu-hartzaileak, hilabete horretako osoko bilkurarako gai zerrendan jasotako akordio proposamenaren aurrean –91.000 eurokoa zen–, txosten bat egin zuen, esanez emakidako 8 urte geratzen zirenez, 107.698 euro jaso gabe geratuko zirela, eta haiei gehitu behar zitzaizkiela kanonari dagozkion derramak, zeinek 29.000 euro egiten baitute, gutxi gorabehera.

Alkateak hitzez justifikatzen du emakidak kentzea, Bodega Romana industrialdea zabaldu beharraren ondorioz. Azkenik, 2009ko maiatzean, lurzatien adjudikazio-hartzaileekin hitzarmen bat onetsi zen. Kontu-hartzailetzaren txostenean adierazten da espedientean ez dela ageri emakida kentzearen arrazoia, eta ez dela hasi Bodega Romana industrialdea zabaltzeko behar diren hirigintza-izapideetako bakarra ere. Gainera, jo beharra dago udalaren diru-sarrerak gutxitu egin direla, urteko kanona jasotzeari utziko baitio. 

Udalaren erabakian aipatzen da 45.000 euro ordainduko direla 2009an, eta gainerakoa, 2010ean.

Arestian iruzkindu den horretatik ondorioztatzen denez, bai kalte-ordain hori, bai Bodega Romana industrialdearen eraikuntza, helburu bera duten jarduketak dira: udalari azpiegitura bat ematea enpresak ezarri ahal izateko.

Alabaina, sistema demokratiko batean, interes publikoaren berme gisa ezarritako prozedura batzuei jarraituz egin behar dira jarduketa publikoak. Klasikoa da jada jarduera publikoaren buruan ageri behar diren legezkotasun, eraginkortasun eta efizientzia printzipioen nagusitasunari buruzko eztabaida.

Comptos Ganberan uste dugu xedeak, laudagarria izanik ere, ez dituela bitartekoak justifikatzen. Iritzi bera dauka Nafarroako Kontseiluak, beste udal batek eginiko kontsulta bati buruz emandako 57/2010 irizpenean honakoa baitio: "Nafarroako Kontseilu honek aurkeztu den proposamenaren aurkako txostena ematen du... zeren eta legez ezarritako prozedura alde batera utzita gauzatu baita, nahiz eta prozedura hori ezinbesteko legezkotasun baldintza izan. Gogorarazi beharra dago ezen, halako jokabideen aurrean, hertsiki bete behar direla espedienteak izapidetzeko behar diren prozedurazko eta berezko formalitate guztiak, zeren eta interes publikoaren kudeaketan arintasun eta eraginkortasun handiagoa bilatzeak kontrako eraginak sor baititzake eta, noski, kontratazioaren arloko jarduera administratiboaren buruan ageri beharreko berme juridikoen gutxitzea ekar baitezake".

VI.7. Zergak eta tasak

Honakoa da kapitulu horien exekuzioa:

	
	Aitortutakoa 08
	Hasierako aurrek.
	Behin betiko aurrek.
	Aitortutakoa 09
	Aldearen %, 09/08

	
	
	
	
	
	

	Landalurretako ondasun higiezinen gaineko zerga
	33.496
	33.428
	
	33.568
	-

	Hirilurretako ondasun higiezinen gaineko zerga
	194.508
	199.820
	
	210.528
	8

	Ibilgailuak
	141.869
	149.500
	
	150.499
	6

	Lurren balioaren igoera
	14.831
	5.000
	
	3.721
	-75

	Jarduera ekonomikoen gaineko zerga
	68.820
	62.875
	
	63.565
	1

	Zuzeneko zergak, guztira
	447.525
	450.623
	
	461.881
	3

	
	
	
	
	
	

	EIOZ
	194.428
	180.000
	
	44.012
	-77

	
	
	
	
	
	

	Ur hornidura
	73.951
	75.000
	
	73.985
	-

	 0-3 urtekoen eskolako kuotak
	36.404
	41.800
	
	50.491
	39

	Kirol hiriko sarrerak
	37.885
	39.000
	
	42.146
	11

	Ureztaketarako hornidura
	234.761
	183.500
	217.510
	175.795
	-25

	Argiaren kontsumoaren derramak. Las Suertes
	242.011
	255.000
	295.000
	254.052
	5

	Hegalkinaren eta zoruaren gaineko tasa
	25.988
	19.425
	
	32.394
	25

	Beste zenbait
	76.362
	65.380
	65.380
	68.341
	-11

	Tasak, guztira
	727.362
	679.105
	753.115
	697.204
	-4


Diru-sarrera horiei dagokienez, honakoa aipatu behar dugu:

· EIOZaren jaitsieraz kontu-hartzailetzak ohartarazi zuen, aurrekontuei buruzko bere txostenean, aurrekontuan jasotakoa gehiegizkotzat jotzen zuelako.

· "Ureztalurretarako hornidura" eta "Las Suertesko kontsumoa" izeneko diru-sarrerak herrilurretako lurzatien adjudikazio-hartzaileei igortzen zaizkien tasei dagozkie, eta gastuen aurrekontuan dute kontrapartida.

· Kobrantzaren ehuneko txikiena, % 78, ibilgailuen gaineko zergan gertatzen da.

VI.8. Hirigintza

Funesen, indarrean jarraitzen dute 1998an onetsitako arau subsidiarioek. 2004an, Azkoiengo eta Funesko udalek eta Lurraldearen Antolamenduko eta Etxebizitzako Zuzendaritza Nagusiak hitzarmen bat sinatu zuten, bi udalen plan orokorrak idazteko. 

2009an, lurraldearen okupazioko estrategia eta eredua onetsi zen. Planeko lehenengo dokumentu gisa idatzi zen. 

Gure lana egiteko datara arte, plana ez da oraindik ere izapidetzeko aurkeztu.

2009ko ekitaldian, honako hirigintza-dokumentu hauek onetsi dira:

· Bodega Romana industrialdeko urbanizazio-proiektua.

· Arau subsidiarioen aldaketa, 2. poligonoko 410. lurzatiari dagokionez.

· Arau subsidiarioen aldaketa, 4. poligonoko 38, 49 eta 160. lurzatiei dagokienez.

Udalak ondasunen inbentario bat badauka, baina ez lurzoruaren udal ondarearen inbentario berariazkorik, ez eta erregistrorik ere. Hala eta guztiz ere, udalerri txikia denez, lurzoruaren udal ondareko ondasunak identifika daitezke.

Txosten hau eman da araudi indardunak ezarritako irizpideak bete ondoren, Jesús Muruzabal Lerga jaunak proposatuta, bera izan baita lan honen arduraduna.

Iruñean, 2011ko ekainaren 27an.

Lehendakaria: Helio Robleda Cabezas.
2011-06-11ra arte Funesko alkatea izan den Antonio Ulzurrun Jiménez jaunak behin-behineko txostenari buruz aurkeztu dituen alegazioak.

Funesko udala, beste batzuk bezalaxe, zerbitzuak ematen dituen ente bilakatzen da. Gure kasuan, 72 zerbitzu eskaintzen ditugu.

Langileen kudeaketari dagokiona behin eta berriz agertzen den gaia da, aurreko udaletatik jasotakoa. Hainbesterainokoa da gaia non 2004an udaletik joan baitzen bertan 25 urtez lanean inongo kotizaziorik ordaindu gabe lanean aritutako emakume bat; eta beste pertsona bat geratu zen, zeinarekin egoera araupean jarri baitzen. Gaur egun, pertsona horrek hitzarmen berezi bat dauka Gizarte Segurantzarekin, legeak aldatzen ez badira, 2012an erretiroa hartzeko. Osasun egoera oso txarrean dago, baina gizarte segurantzarik ez zuenez ezin zen gaixorik egon, nahiz eta 45 urtez lanean aritu; izan ere, urte horietan lanean arituta ere ez zuen erretiroa hartzeko eskubiderik. 

Egungo abagune ekonomikoan, langileen eskaintza oso handia dago. Halakorik ez da egon beti, halako moduz non brigadetako langileak elementu arrarotzat –barkatu esapidea– hartu izan baitira. 

Azkeneko 30 urteetan, horixe baita nik ezagutzen dudana, gisa guztietako kasuak gertatu dira. Esate baterako, baziren udaletxerako lan egiten zuten pertsonak, astean behin bankuari pasatzen zitzaion edo gero obren arduradunak ordaintzen zuen. Pertsona horiek nekazarien gizarte segurantza ordaintzen zuten.

Ez dut aitzakia gisa baliatu nahi, baina uste dut lan-baldintzak optimoak izan gabe ere, zer edo zer hobetu dugula.

Legea bere zentzu hertsian aplikatzea falta da, horixe ez baitugu egin ez azken alkateok ez demokraziaren garaiko udalek ere: legea aplikatu eta obren eta zerbitzuen, garbiketaren eta abarren brigada bati exijitzen zaizkion emaitzak lortzea.

Kultur jarduerak

Kultur etxea egin zenean, 2001ean, Elkarteen Batzar bat sortu zen, non herriko kolektibo guztien ordezkariak (9) eta 5 zinegotzi baitzeuden. Aurrezki libreta bat ireki zen, eta hartan, sarrerengatiko salmenta guztiak ingresatu eta ordainketak egiten ziren. Aipatutako batzarrari hilero-hilero haren berri ematen zitzaion.

Diru-sarrerei dagokienez horrela jokatu zen 2007ko urrira arte. Orduan, udalaren banku-kontu batean egiten hasi ziren. Gastuak, berriz, libretatik egiten jarraitu zen, harik eta 2008an eta 2009ko amaieran, 1.223,66 euroko zorpeko bat gertatu zen arte. 2009ko amaieran horixe erregularizatu zen.

Kontua da ez zitzaiola konponbiderik eman zinemetako eta antzokietako proiekzio- eta atezaintza-lanen gastuak ordaintzeko moduari, harik eta zerbitzuak emateagatiko fakturak egin zitzaten eskatzeko konponbidea aurkitu genuen arte.

Arkitektoaren kontratua

23 urte pasa ondoren, bada proposatzeko eta egiteko ordua.

Eraginkortasuna irabazte aldera, gaiak ongi ezagutzen dituelako eta zenbateko txikiak direlako, komenigarria eta egokia da alde guztientzat.

Bodega Romana industrialdea

Funesek gainditu gabe duen ikasgaia industriarena da. 2001ean, 534 lanposturen defizita zegoen, etortzen zirenen eta lanera irteten zirenen arteko aldea baitzen hori. 2010eko datu ofizialen arabera, berriz, 254 lanposturen defizita dago.

2004an, lehenengo hartu-emanak izan ziren, Inlemaz-Cidacos enpresa zuzenean ezartzearen ondorioz eta tokia ezin egokiagoa izatearen ondorioz.

2005ean, aldebiko konpromiso batzuk –ezen ez salmenta-kontratuak– egin ziren honako enpresekin:

Ultracongelados Virto S.A Ángel Manero S.A

COSAMI S.L.

2005-09-29an, arau subsidiarioen aldaketaren hasierako onespena izan zen.

2006an, birzatitze-proiektuan jaso ez ziren mahastiengatiko kalte-ordainei buruzko akordioa sinatu zen. Ez zeuden berariaz jasota jasanarazi beharreko gastuetan. Aurreikusten da salmenten bidez eta EIOZaren bidez haiek berreskuratzea. Ez da jasotzen 341. lurzatian dagoen biltegi bat, lurzati horretan kalte-ordainak jaso beharreko mahasti bat egon arren.

2006-11-24an, udal planaren behin betiko aldaketa onetsi zen. 

2007-01-22an, birzatitze proiektuari hasierako onespena eman zitzaion. 2007-03-23an, birzatitze proiektuari behin betiko onespena eman zitzaion.

2007ko uztailean, hiru enpresek uko egin zioten. Salmenta-prozedura abiarazi zen, besterengarritasunari buruzko deklarazioarekin eta balorazio teknikoarekin.

2007-09-11n, hiru lursailak saltzeko erabakia. Birzatitze batzarra baimendu eta osatu zen.

2007-10-27an, lursailak salerosteko eskriturak egin ziren, eta birzatitze batzarra eratu zen. Hartan, ordezkaria alkatea da. Estatutuak eta barne araubideko erregelamendua onetsi ziren, eta partaidetzaren araberako erantzukizun ekonomikoa onartu zen. Lursailak oraindik ere udalaren eskuetan zeuden, udalarentzat libre geratzen zen % 10a izan ezik.

Urrian, alkatetzak obretarako lizentziari buruzko ebazpena eman zuen.

2008-02-22an, arau subsidiarioen aldaketa puntualari buruzko proiektuaren behin betiko onespena.

2008ko urrian, arkitektoaren txostena, honakoei konponbidea eman behar izateari buruzkoa:

1. BIRIBILGUNEA. Herri Lan Departamentuak, uneoro, udalari egin dio biribilgunea egiteko enkargua. Horri buruzko txosten batzuk badaude. 2006-08-21eko 279 Foru Aginduak honakoa ezarri zuen: "Urbanizazio proiektua onetsi baino lehen, Udalak Herri Lan Departamentuaren txostenera egokituko du sarbidea".

Horrela jokatu zen apirilaren 13ko 395/2011 Ebazpenera arte. Hartan, eraikuntzarako baimena eman zen.

Santiago Sainz de Los Terreros Goñi jaunak 2009ko azaroan proiektua idatzi zuen.

Proiektu hori birzatitze batzarrak enkargatu zuen. Funesko Udalaren 2011-03-31ko erabaki bat badago, proiektuaren % 20 ordaintzeko, batzarrean dagokion zatiaren kuotaz gainera, Mañeroko terminoan dagoen harrobi baterako –harrobi hori Hormigones Delfín S.L. enpresak du alokatua– eta udal titularitateko 28 hektareako labore-lursail batzuetarako sarbidean daukan eraginarengatik. Halaber, Herri Lan Departamentuak berariaz eskatu zuen hori, hurbileko bi bide deuseztatzeko –bata Bodega Romanako indusketa-lanen muga-mugan zegoen, eta bestea aipatutako biribilgunetik oso hurbil.

Okupatutako lursailei dagokienez, haien zati bat birzatitze proiektuan sarturik dago; bestea, berriz, harrobirako eta herrilurretarako bidea sortzen duen beso berria da. Hori dela eta, bidezkoa da behar diren kudeaketak egitea, haiek, kasua bada, Nafarroako Gobernuari esleitzeko, zuzenbidez egokia den moduan.

Horregatik ez zen sartu urbanizazio proiektuan.

2. Hondakin-uren araztegia. Isurketa-premia handiak dituzten industriak edukitzeak dakarren konplexutasuna dela eta, eta Nafarroako Gobernuarekin elkarrizketa latzak izan ondoren, erabaki zen beharrezkoa dela Inlemaz-Cidacos aldeko hondakin-uren araztegia eta enpresa berri eta etorkizunekoen premiak batera biltzea, eta beste enpresa bat sortzea, interes ekonomikoko elkartearen figura pean, hura kudeatzeko.

Horrek 3.000.000,00 euroko balioa dauka, gehi hari elektrikoak eta abar. Bitartean, argia gasoliozko sorgailuekin hornitu beharra dago.

Bada, notarioarengana iritsitakoan, adierazi ziguten udala ezin dela izan gisa horretako sozietate bateko subjektua. Egoera horretan, Ultracongelados Virto S.A.k udalaren zatia ordaindu zuen, eta etorkizuneko salmentetan isurketarako eskubidea gorde zigun.

Horregatik ez zen sartu urbanizazio proiektuan.

3. Ebroko Konfederazio Hidrografikoak ura ematea.- Industrialdeko lurrak eta 550 hektarea gehiago herrilurrak dira.

Horietako guztietako ur-kontzesioak ere bai. 

Lehenengo ideia da laboreetarako lurrak kentzen direnez, urak industriarako erabil litezkeela.

Horrek, printzipioz, ez zuen inongo arazorik.

Baina norbaitek gai horretan eskua sartu eta nekazariak aurka jarri zizkigun.

Une honetan, urtebeteko lagapen bat daukagu ureztatzeko ura erabiltzeko, eta proiektu bat aurkeztua daukagu ureztatzeko uretatik independentea izanen den osin bat egiteko. Birzatitze batzarrak ordainduko du osin hori.

Horregatik ez zen sartu urbanizazio proiektuan.

2008-11-13an, urbanizazio proiektuaren hasierako onespena. 35/2002 Legeko 76. artikulua (alegazioak aurkezteko 20 egun). 151. NAO.

2008-12-12 Birzatitze Batzarrak 2008-12-22an aurkeztutako alegazioa. 10.000.000,00 euro baino gehixeagoko aurrekontua. Horri honakoak gehitu behar zaizkio: aurreikusi gabeko 600.000 euro, Milagrotik pasatzen diren linea elektriko batzuengatik; 180.000 euro inguru lurzati baten erdian zegoen ureztaketarako hodi bat desbideratzeko –inork ere ez zuen aurreikusi–; 41.623,00 euro euri-uretarako hodi batzuen diametroa handitzeko, biribilgunearen azpian uzteko, balizko zabaltze-lan batzuetarako.

2000-10-05ean, urbanizazio proiektuari behin betiko onespena eman zitzaion (2009-10-21eko 130. NAO).

Azaldutako guztiaren –eta esateko gelditu zaizkigunen– xedea zen Funesek industrialde bat izan zezala, enpresa handientzat, ertainentzat edo txikientzat, eta zerbitzuentzat.

Ez dugu laguntza ofizialik batere jaso.

Traba asko, izugarri izan ditugu, maila guztietan. Tartean, Tuterako nekazaritza-elikagaien hiria zegoen.

Erraztasunik batere ez.

Nola egin dugun, bada ausart jokatuz eta aurrera joz.

Bai! Badakigu gauzak ongi egiten, bai noski. Gastu guztiak batu –18.000.000 euro inguru, zeinak ez baititugu–, lizitaziora atera eta egin. Gero eserita itxarongo dugu enpresak etorri arte. Eta etortzen direnean esanen diegu metro koadro bakoitzak 45/65 euro balio duela, urbanizazioarengatik, gehi lurraren prezioa.

Azkenean, 20 euro inguruko prezioan egitea lortu dugu, lurra barne.

Hondarretarako industrialde bat daukagu. Errioxaren ondoan egotearen muga-efektuak berarekin dakar 22 eta 35 euro arteko industria-kokalekuak egotea, eskaintza hobea egiten dutenak, eta enpresak Nafarroan ezartzeko beharrak berarekin dakar hau anabasa izatea, non bakoitzak ahal duena egiten baitu.

Une honetan, % 83,16 daukagu salduta. % 16,84 gelditzen zaigu, hain zuzen ere zerbitzuetarako eta erabilera anitzeko aldea, 29.405 m2, eta, gainera, nahitaezko lagapenari dagozkion 55.000 m2 dauzkagu. Horrek guztiak 2.331.000,00 euroko balorazioa dauka. Horrez gainera, honako zergak daude: EIOZa, JEZa, hirilur kontribuzioa, zirkulazio zerga eta abar.

23,22 euro inguru lurzoru industrialeko m2 bakoitzeko.  

35,40 euro inguru lurzoru zerbitzuetarako m2 bakoitzeko.

Gogoeta: bidaia honetan luxuzko bazkideak edukitzeko zorte paregabea izan dugu. Izugarrizko ahaleginak egin dituzte eta proiektu polit bati eragiteko dinamismo guztia jarri dute. Agerian dira horren frogak.

Antonio Ulzurrun Jiménez. Funesko alkatea 2011-06-11ra arte.

Antonio Ulzurrun Jiménez jaunak behin-behineko txostenari aurkeztu dizkion alegazioei Comptos Ganberak eman dien erantzuna
 2011-06-11ra arte Funesko alkate izandakoak aurkeztutako alegazioak aztertuta, ohar horiek txostenari buruzko azalpentzat hartu ditugu, ez baitute haren edukia aldatzen. Txostenari erantsi zaizkio eta txostena behin betikotzat jo dugu.
Iruñean, 2011ko ekainaren 27an.

Lehendakaria: Helio Robleda Cabezas.

